
PETALING JAYA - Maybank
telah berjaya melindungi pe-
langgan daripada kerugian se-
banyak RM6.4 juta akibat peni-
puan kewangan melalui saluran
cawangannya pada tahun 2023.
Menurut kenyataan vang
dikeluarkan di sini semalam,
pihak bank sentiasa komited
dalam misinya untuk me-
merangi penipuan dan melin-
dungi kesejahteraan kewangan
pelanggan melalui pendidikan
antipenipuan dan inisiatif ke-
sedaran yang komprehensif.
“Ini termasuk program lati-
han yang meluas untuk me-
mastikan kakitangannya dileng-
kapi dengan pengetahuan yang
diperlukan untuk mengenali
tanda-tanda yang menunjuk-
kan pelanggan berada dalam
kesusahan dan mengenal pasti
sasaran penipuan yang berpo-
tensi agar mereka boleh mem-
berikan sokongan dan bantuan
serta-merta,” jelasnya.
Terbaharu, salah seorang
seorang kakitangan cawan-
gan Maybank Kampung Baru,
Pulau Pinang telah berjaya
menghalang kes penipuan dan
menyelamatkan seorang pe-
langgan yang hanya mahu dike-

nali sebagai Fatimah, daripada
kehilangan RM150,000 kepada
individu yang menyamar seba-
gal pegawai agensi penguatkua-
saan.

Mangsa yang berusia 57
itu telah menerima panggilan
telefon yang dikatakan dari
Maybank dan didakwa terlibat
dalam transaksi tanpa kebe-
naran serta terbabit dalam ak-
tiviti akaun keldai haram.

Untuk terus menjeratnya,
pemanggil itu mengatur be-
berapa siri panggilan telefon
manipulatif kepada individu
yang menyamar sebagai wakil
pelbagai agensi penguatkua-
saan dan kawal selia.

Dalam panggilan lebih em-
pat jam, pekerja kontrak kera-
jaan itu telah diarahkan oleh
penipu untuk mengeluarkan
RM150,000 daripada akaun
simpanannya di cawangan May-
bank Kampung Baru, Pulau
Pinang.

Pada saat genting itu, Pe-
nolong Pengurus Cawangan
Maybank Kampung Baru yang
dikenali sebagai Siti telah mem-
bantu Fatimah untuk membuat
laporan kes dengan bank sete-
rusnya membekukan akaun.

MAYBANK sentiasa meningkatkan kecekapan dan kemahiran
kakitangannya dalam membantu kes penipuan pelanggan.




